
ՀՀ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ 2-Ի N 446-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածները՝ Հայաստանի Հանրապետության կառավարությունը որոշում է.
1. Հայաuտանի Հանրապետության կառավարության 2020 թվականի ապրիլի 2-ի «Գույք օտարելու թույլտվություն տալու և գույք ամրացնելու մասին» N 446-Ա որոշման մեջ կատարել հետևյալ փոփոխությունները՝
1) Որոշման 1-ին կետում «451,6 քառ. մետր մակերեսով ավտոկայանի շենքը» բառերը փոխարինել «492,08 քառ. մետր մակերեսով շենք-շինությունները» բառերով, «0,7021 հեկտար» բառերը՝ «0,54683 հեկտար» բառերով, իսկ «(անշարժ գույքի սեփականության (օգտագործման) իրավունքի գրանցման վկայական՝ N 1705494, տրված՝ 28.10.2005 թ.)» բառերը՝ (անշարժ գույքի նկատմամբ իրավունքների պետական գրանցման վկայական՝ N 04062020-06-0023)» բառերով:    
2) Որոշման 3-րդ կետում «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին և Հայաստանի Հանրապետության Լոռու մարզպետին» բառերը փոխարինել «Հայաստանի Հանրապետության տարածքային կառավարման և ենթակառուցվածքների նախարարին» բառերով, իսկ «սույն որոշումն ուժի մեջ մտնելուց հետո 30-օրյա ժամկետում» բառերը՝ «մինչև 2020 թվականի օգոստոսի 1-ը» բառերով: 


ՀԻՄՆԱՎՈՐՈՒՄ

«ՀՀ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ 2-Ի N 446-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

ՀՀ կառավարության 02.04.2020թ. թիվ 446-Ա որոշմամբ (այսուհետ՝ Որոշում) «Հայավտոկայարան» ՓԲԸ-ին թույլատրվել է սեփականության իրավունքով իրեն պատկանող՝ Լոռու մարզ, քաղաք Տաշիր, Գետափնյա փող., թաղ. 6 հասցեում գտնվող ավտոկայանի շենքը և դրա օգտագործման ու սպասարկման համար հատկացված հողամասն անհատույց օտարել Հայաստանի Հանրապետությանը: Սահմանվել է նաև, որ Հայաստանի Հանրապետության կողմից ձեռքբերված անշարժ գույքն ամրացվելու է Լոռու մարզպետի աշխատակազմին։
Որոշման 3-րդ կետի համաձայն՝ Որոշումն ուժի մեջ մտնելուց հետո 30-օրյա ժամկետում «Հայավտոկայարան» ՓԲԸ-ի և Լոռու մարզպետի աշխատակազմի միջև պետք է կնքվեր անշարժ գույքի անհատույց օտարման պայմանագիր:
Նշված պայմանագիրը նոտարական վավերացմամբ կնքելու համար անհրաժեշտ էր ՀՀ կադաստրի կոմիտեի կողմից տրված գույքի նկատմամբ գրանցված իրավունքների և սահմանափակումների վերաբերյալ միասնական տեղեկանք (այսուհետ՝ միասնական տեղեկանք): 
Կորոնավիրուսային վարակի (COVID-19) տարածումը կանխարգելելու նպատակով Հայաստանի Հանրապետությունում գործող արտակարգ դրության պայմաններից ելնելով ՀՀ կադաստրի կոմիտեի սպասարկման գրասենյակները ս.թ. ապրիլ ամսին ժամանակավորապես չէին գործում, իսկ առցանց համակարգը հնարավորություն չէր տալիս դիմում ներկայացնել էլեկտրոնային տարբերակով: Միասնական տեղեկանքը ստանալու նպատակով «Հայավտոկայարան» ՓԲԸ-ն միջնորդ կազմակերպության միջոցով դիմում էր ներկայացրել ՀՀ կադաստրի կոմիտե: 
ՀՀ կադաստրի կոմիտեի 27.04.2020թ. «Գույքի առանձին որակական քանակական բնութագրերի և դրա նկատմամբ առանձին իրավունքների (սահմանափակումների) վերաբերյալ» թիվ ԱՏ-27042020-06-0163 տեղեկանքով դիմումը մերժվել էր, քանի որ կադաստրային գործում առկա տվյալներով անշարժ գույքը կադաստրային քարտեզում մոտավոր տեղադրելիս առաջանում է համադրում այլ սուբյեկտներին պատկանող անշարժ գույքերի հետ: Նշվել էր նաև, որ ճշգրիտ միասնական տեղեկանքի տրամադրման համար անհրաժեշտ է վերացնել նշված անհամապատասխանությունը:  
Որոշմամբ սահմանված պահանջները սահմանված ժամկետում իրականացնելու նպատակով Պետական գույքի կառավարման կոմիտեն գրությամբ դիմել էր ՀՀ կադաստրի կոմիտե՝ խնդրելովտրամադրել միասնական տեղեկանքը՝ նշելով այն խնդիրները, որոնք ենթակա են լուծման:
Վերոգրյալից ելնելով՝ ՀՀ կադաստրի կոմիտեի կողմից միասնական տեղեկանքը հնարավոր է եղել ստանալ ս.թ. մայիսի 6-ի դրությամբ: Արդյունքում խախտվել է Որոշման 3-րդ կետով սահմանված 30-օրյա ժամկետը, ինչի պատճառով նոտարական գրասենյակները հրաժարվել են անշարժգույքիանհատույցօտարմանպայմանագիրը վավերացնելուց: Հետևաբար, սույն նախագծով անհրաժեշտություն է առաջացել վերանայելու Որոշմամբ սահմանված ժամկետները:
Միաժամանակ այս ընթացքում իրականացվել է նոր չափագրման աշխատանքներ, լուծվել են ՀՀ կադաստրի կոմիտեի կողմից մատնանշված խնդիրները և տրվել է անշարժ գույքի նոր վկայական: Սույն Նախագծով փոփոխություններ է նախատեսվում նաև անշարժ գույքի տվյալների մեջ:
«Հայավտոկայարան» ՓԲԸ-ի 100 տոկոս պետական սեփականություն հանդիսացող բաժնետոմսերի տնօրինման լիազորությունը վերապահված էր Պետական գույքի կառավարման կոմիտեին, ուստի Որոշմամբ Կոմիտեի նախագահին և Լոռու մարզպետին էր հանձնարարված իրականացնել Որոշմամբ սահմանված պահանջները: Հաշվի առնելով, որ ՀՀ կառավարության 02.04.2020թ. թիվ 439-Ա որոշմամբ «Հայավտոկայարան» ՓԲԸ-ի բաժնետոմսերի կառավարման լիազորությունը վերապահվել է ՀՀ տարածքային կառավարման և ենթակառուցվածքների նախարարությանը՝ սույն նախագծով նախատեսվում է Որոշումը փոխել նաև այդ մասով: 




ՏԵՂԵԿԱՆՔ

«ՀՀ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ 2-Ի N 446-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ



1. Իրավական ակտերի ցանկ, որոնց հիման վրա մշակվել է իրավական ակտի նախագիծը`
- «Նորմատիվ իրավական ակտերի մասին» ՀՀ օրենք,


2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում: 

4. Նախագծի հեղինակների (մշակողների) անունները, ինչպեսնաևայնմարմիններիցանկը, ումհետնախագիծըհամաձայնեցվելէ`
	հեղինակ (մշակող)` Պետականգույքիկառավարմանկոմիտե,
[bookmark: _GoBack]	համաձայնեցվել է ՀՀ արդարադատության, ՀՀ ֆինանսների, ՀՀ առողջապահության նախարարությունների և ՀՀ կադաստրի կոմիտեի հետ։




ՏԵՂԵԿԱՆՔ
«ՀՀ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ 2-Ի N 446-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀԿԱՌԱՎԱՐՈՒԹՅԱՆՈՐՈՇՄԱՆՆԱԽԱԳԾԻԿԱՊԱԿՑՈՒԹՅԱՄԲՇԱՀԱԳՐԳԻՌԳԵՐԱՏԵՍՉՈՒԹՅՈՒՆՆԵՐԻԱՌԱՐԿՈՒԹՅՈՒՆՆԵՐԻևԱՌԱՋԱՐԿՈՒԹՅՈՒՆՆԵՐԻՎԵՐԱԲԵՐՅԱԼ

	Առարկության,  առաջարկությանհեղինակը
	Առարկության, առաջարկության բովանդակությունը
	Եզրակացություն

	ՀՀարդարադատությաննախարարություն

	Դիտողություններ և
առաջարկություններ չկան
	



	ՀՀ ֆինանսների նախարարություն

	Դիտողություններ և 
առաջարկություններ չկան
	

	ՀՀ առողջապահության նախարարություն

	Դիտողություններ և
առաջարկություններ չկան
	

	ՀՀ կադաստրի կոմիտե
	Դիտողություններ և
առաջարկություններ չկան

